
GOUVÈNÈ CUOMO AK HUD ANONSE APWOBASYON PLAN-DAKSYON SEKOU POU ETA NEW YORK 

APRE KATASTWÒF LA 

$1,7 milya dola pou ede kominote yo ki nan Eta New York rebati apre Sipè-Ouragan Sandy, Ouragan 

Irene, ak Tanpèt Twopikal Lee 

 

Gouvènè Andrew M. Cuomo ak Sekretè U.S. Housing and Urban Development (HUD), Shaun Donovan, te 

anonse jodi a apwobasyon federal plan-daksyon sekou pou Eta New York pou ede pwopriyetè kay ak 

biznis k ap debat yo apre Sipè-Ouragan Sandy, Ouragan Irene, ak Tanpèt Twopikal Lee. Plan-daksyon 

sekou pou Eta New York finanse nan pwogram Sekou pou Katastwòf avèk Sibvansyon Debaz Devlopman 

Kominotè HUD’ (Community Development Block Grant Disaster Recovery – CDBG – DR). Li mande pou 

yon envestisman total $1,7 milya dola nan plizyè kalite aktivite sekou lojman, enfrastrikti ak biznis. 

 

Gouvènè Andrew M. Cuomo di konsa, “Apre dega gwo tanpèt yo te lakòz pou frape New York nan de 

dènye ane yo, eta nou an te travay san pran souf ansanm avèk Delegasyon Kongrè a ak kominote lokal 

yo pou mete ansanm yon plan-daksyon jeneral pou ede pwopriyetè kay ak biznis yo retounen nan 

aktivite yo ak rebati. Anons jodi se yon kokennchenn sipò pou pwopriyetè kay yo, biznis yo ak 

gouvènman lokal yo ki te fè anpil pèt nan Sipè-Ouragan Sandy, men nou pa rive nan bout wout la pou 

sekou ou. Sekretè Donovan se yon bon jan patnè jiska prezan epi mwen espere kontinye travay ansanm 

pandan n ap bati eta nou an ankò pi byen, pi solid epi pa jan li te ye anvan.”  

 

Sekretè Donovan, ki se prezidan Gwoup Travay Rekonstwiksyon (Rebuilding Task Force) Prezidan Obama 

apre Ouragan Sandy, deklare apwobasyon jodi a pral pèmèt Eta a kòmanse pwosesis rekonstwiksyon 

alontèm nan kay ki domaje, repare enfrastrikti, epi ankouraje aktivite biznis ak kwasans djòb. Donovan 

di konsa, “Jodi a, nou fè yon lòt etap enpòtan pou sekou ak gerizon pou kominote ki frape di yo nan New 

York. Nou te travay san pran souf avèk Gouvènè Cuomo, Senatè Schumer ak Gillibrand ak Delegasyon 

Kongrè New York pandan tout pwosesis la pou ede kreye pwogram efikas k ap ede fanmi yo retounen 

lakay yo, lanse ekonomi lokal yo epi fè kominote yo vin pi rezistan san pèdi tan. Nou enpoze lòt kontwòl 

entèn tou ak mezi responsablite, epi n ap travay avèk Enspektè Jeneral la pou asire tout fon an itilize jan 

sa te prevwa – pou ede fanmi yo, ti biznis yo, ak kominote yo retounen nan aktivite yo ak rebati.” 

Nan dat 29 janvye, Prezidan Obama te siyen Pwojè-Lwa sou Kredi pou Èd nan Katastwòf (Disaster Relief 

Appropriations Act), 2013 an lwa, pou bay yon total $16 milya dola nan fon CDBG pou Sekou nan 

Katastwòf. HUD te afekte $5,4 milyon dola byen bit ba senk eta (ak New York tou) ak Vil New York. Eta 

New York te soumèt plan-daksyon obligatwa li ki dekri kijan y ap itilize lajan an nan dat 3 avril, epi HUD 

te fè yon evalyasyon rapid pou pèmèt Eta New York jwenn lajan sa a san pèdi tan. 

 

Fon CDBG pou Sekou akòz Katastwòf bay enstitisyon ki resevwa sibvansyon yo fleksibilite nan detèmine 

pi bon fason pou itilize lajan an pou satisfè pi gwo bezwen ki pa satisfè yo. Anjeneral, lajan an la pou 

reparasyon kay ak enfrastrikti ak lansman ekonomi nan zòn ki afekte nan katastwòf la. Lajan an se pou 

satisfè bezwen sekou a ki pa garanti nan lòt asistans federal, asirans prive, oswa lòt sous.  

 

Apwòch Eta New York ap konsantre sitou sou satisfè bezwen sekou imedyat pou lojman ak asistans 

biznis nan kominote ki afekte nan Ouragan Sandy. Aktivite sa yo gen ladan $838 milyon dola pou sipòte 

plizyè kalite pwogram lojman ak $415 milyon dola pou ede pwogram lansman ekonomik. Ou kapab 

jwenn plan an nèt nan sitwèb http://www.nyshcr.org/Press/ActionPlan/. 

 

Senatè Etazini Charles Schumer di konsa, “Kounye a, plan sa a apwouve, lajan ki nesesè toutbon kapab 

kòmanse vide sou pwopriyetè kay yo ak pwopriyetè biznis ki te fè anpil pèt. Se yon moman enpòtan nan 

sekou nou nan katastwòf la, men travay nou p ap fèt jouk lè kay yo rebati nèt, biznis yo re-louvri, ak 

wout yo, pon yo, lekòl yo ak lòt enfrastrikti yo repare, pi solid pase jan yo te ye anvan.” 

 

Senatè Etazini Kirsten Gillibrand di konsa, “Sa a se yon etap enpòtan pou fanmi yo ak ti biznis yo ki te 

devaste anpil akòz tanpèt ki pa t janm genyen anvan ki te frape toupatou nan New York. Lajan federal sa 

a enpòtan pou fanmi ki te jwenn pi move dega yo nan Irene, Lee ak Sandy yon fason pou yo kapab 

kontinye rebati ak retounen nan aktivite yo. N ap kontinye travay ansanm pou jwenn tout resous federal 

nou bezwen pou sekou konplè.” 

 

Reprezantan Peter King di konsa, “Mwen bat bravo pou Gouvènè Cuomo ak Sekretè Donovan pou tout 

travay di yo, sa a se yon lòt etap enpòtan nan sekou New York.” 

 

Reprezantan Charles Rangel di konsa, “Mwen vle felisite Gouvènè a ak Sekretè Donovan poutèt yo 

devlope plan jeneral Sekou pou Katastwòf sa a nan Sibvansyon Debaz Devlopman Kominotè (CDBG – DR). 

Mwen fyè pou efò ini Delegasyon Kongrè a nan jwenn lajan an. Li enpòtan pou envestisman sa yo antre 

dirèkteman nan ekonomi lokal yo, yon fason pou chak dola nou depanse sipòte fanmi yo ak ti biznis yo k 

ap sipòte kominote nou yo. Nou toujou gen yon wout long pou fè anvan nou retounen nan aktivite nou 

nèt, men ou mèt asire New York ap retounen nan aktivite li nèt epi l ap vin menm pi fò.” 

 

Reprezantan Eliot Engel di konsa, “Mwen kontan pou wè lajan federal pral kòmanse distribiye nan yon ti 

tan, nan Eta New York, pou kominote ki soufri nan domaj tanpèt la. Mwen bat bravo pou Sekretè 

Donovan ak Gouvènè Cuomo pou kalite dirijan yo. Fanmi ki toupatou nan Eta New York ki te pran domaj 

nan kay yo ak byen yo, ak biznis ak kominote yo, ki te frape di anpil kapab finalman kòmanse pwosesis 

rekonstwiksyon an.” 

Reprezantan Nita Lowey di konsa, “Plan-daksyon sekou pou katastwòf Eta New York enpòtan pou ede 

fanmi yo, biznis yo ak kominote ki afekte nan ouragan yo nan de dènye ane yo retounen nan aktivite yo. 

Gouvènè Cuomo, Sekretè Donovan ak kamarad Nouyòkè mwen yo ki nan Kongrè a, yo tout se vrè patnè 

pou ede fanmi yo ak kominote ki afekte nan Sipè-Ouragan Sandy, Ouragan Irene ak Tanpèt Twopikal Lee 

san pèdi tan. Menm jan ak Demokrat prensipal ki nan Komite Kredi Chanm nan, m ap kontinye batay 

pou jwenn lòt èd pou katastwòf la pou New York epi pou asire lajan ki nesesè toutbon yo pase nan pòt la 

pou antre nan kominote k ap travay tèlman di pou retounen nan aktivite yo epi pou rebati.” 

 

Reprezantan Jose Serrano di konsa, “Mwen bat bravo pou Sekretè Donovan, Gouvènè Cuomo ak kòlèg 

mwen yo nan delegasyon Kongrè New York nan devlope plan-daksyon sa a epi pou jwenn lajan sa a rive 

nan New York. Pwopriyetè kay ak biznis nou yo bezwen sekou ak èd alontèm epi avèk akò sa a, y ap wè 

sa. Sa pral ede pati ki afekte nan New York retounen nan aktivite yo ak vanse pi devan.” 

 

Reprezantan Jerrold Nadler di konsa, “Apwobasyon lajan sa a make yon etap enpòtan nan sekou New 

York k ap kontinye apre Ouragan Sandy ak Irene. Anpil milye fanmi ki nan kominote ki toupatou nan 

New York toujou gen pwoblèm pou viv chak jou apre tanpèt sa yo ki fè anpil dega. Apwobasyon 

finansman sa a nan pwogram Sekou pou Katastwòf CDBG HUD, pwogram nan pral yon gwo èd pou biznis 

yo, pwopriyetè kay yo ak fanmi ki nan kominote sa yo. Mwen gen rekonesans pou Sekretè Donovan ak 

Gouvènè Cuomo pou travay yo nan devlope plan-daksyon sekou pou katastwòf eta a.” 

 

Reprezantan Carolyn Maloney di konsa, “Èd nou bezwen toutbon vre a pral mete bon jan itilizasyon nan 

zòn vil ak eta nou ki pi devaste nan Sipè-Ouragan Sandy. Apeprè mwatye finansman sa a pral afekte pou 

bezwen lojman epi yon lòt ka pou pwogram lansman ekonomik pou ede Nouyòkè yo kontinye retounen 

nan nòmal yo. Mwen bat bravo pou Gouvènè Cuomo ak Sekretè Donovan poutèt yo asire finansman sa a 

retounen nan kominote a san pèdi tan epi avèk efikasite ki posib.” 

 

Reprezantan Nydia M. Velázquez di konsa, “Apwobasyon plan-daksyon sa a se yon lòt etap pou ede 

Nouyòkè yo retounen nan aktivite yo. Resous federal sa yo pral ede biznis yo, lokatè yo ak pwopriyetè 

kay yo retounen nan aktivite yo, sa k ap fè kominote nou yo vin pi fò pou anpil tan.”  

 

Reprezantan Carolyn McCarthy di konsa, “Youn nan wòl ki pi enpòtan gouvènman federal kapab jwe 

apre yon katastwòf tankou Sandy se pou ede kominote lokal yo siviv avèk depans pou retounen nan 

aktivite yo ak pou rekonstwiksyon. Mwen gen rekonesans pou kòlèg mwen yo nan peyi a ki te vote pou 

finansman sa a ak pou Gouvènè Cuomo ak Sekretè Donovan poutèt yo fè tout sa ki nesesè pou New York 

jwenn èd sa a.” 

 

Reprezantan Gregory Meeks di konsa, “Anons Gouvènè Cuomo ak Sekretè Donovan fè jodi a se yon 

nouvèl pozitif pou kominote ki nan bezwen toutbon pou jwenn fon CDGB-DR. Apwobasyon plan-daksyon 

pou sekou a se yon etap enpòtan nan efò pou rebati kominote ki devaste yo nan Senkyèm distri Kongrè 

a, epi l ap sipòte lansman ekonomik yo depannde li tèlman.”  

Reprezantan Steve Israel di konsa, “Mwen kontan poutèt Sekretè Donovan apwouve Plan-Daksyon 

CDBG. Kominote nou yo toujou ap reprann aktivite yo apre Ouragan Sandy, epi finansman sa a bay 

resous ki nesesè anpil pou retounen nan aktivite yo ak pou rebati. Mwen kontan paske plan an gen 

ladan pwogram enpòtan tankou sibvansyon pou ti biznis yo pou asire resous yo rive jwenn moun ki pi 

bezwen yo san pèdi tan.” 

 

Reprezantan Tim Bishop di konsa, “Apwobasyon plan New York la pou bay èd federal pou kominote ki 

devaste nan Sandy se yon poto-mitan enpòtan nan batay nou pou jwenn resous Long Island bezwen pou 

rebati ak retounen nan aktivite li. Sa a se yon envestisman nan avni Long Island, avèk bon jan èd pou 

pwopriyetè kay yo ak ti biznis yo pou fasilite sekou yo.” 

 

Reprezantan Yvette Clarke di konsa, “Apre Ouragan Sandy, moun Brooklyn te deside travay youn avèk 

lòt pou rebati kominote yo depi nan Gerritsen Beach ak Sheepshead Bay pou rive nan Canarsie ak Red 

Hook. Nou bezwen bay sipò san pèdi tan, pou pèmèt pwopriyetè kay yo retounen nan katye yo ak biznis 

yo pou re-louvri. Mwen bat bravo pou Gouvènè Cuomo ak Sekretè Devlopman Iben Donovan pou travay 

yo fè pou jwenn sipò sa a pou Brooklyn ak lòt zòn ki devaste nan ouragan an.” 

 

Reprezantan Paul D. Tonko di konsa, “Dlo Ouragan Irene ak Tanpèt Twopikal Lee vini ak ale, men doulè a 

ak destwiksyon an pran plis tan pou desann. Mwen te fè anpil vizit nan zòn ki inonde yo imedyatman 

apre tanpèt la, epi mwen te wè ki te nesesè pou repare. Menmsi tan pase sètènman depi katastwòf sa 

yo te frape, nou pa bliye gwo bezwen pou èd ak sekou nan Vale Mohawk ak Vale Schoharie. Mwen te 

batay di pou lajan sa a dèyè pòt ki fèmen yo nan Washington, DC ak nan deba Chanm Reprezantan yo, lè 

anpil moun te di nou pa gen mwayen pou sa. Envestisman sa a nan gouvènman federal ak gouvènman 

eta a pou repare ak rebati kominote nou yo enpòtan. Mwen bat bravo pou Gouvènè Cuomo pou 

patenarya li ak konsantrasyon atantif sou sekou a, epi m ap kontinye travay avèk tout patnè nou yo pou 

fè aktivite yo reprann apre ouragan sa yo byen solid jan sa kapab ye.” 

 

Reprezantan Bill Owens di konsa, “Nouyòkè yo te frape di nan ouragan yo nan kèk dènye ane yo, depi 

Lee ak Irene nan Nò New York pou rive nan Sipè-Ouragan Sandy nan pati sid eta a ane pase. Anons jodi a 

se yon lòt etap nan satisfè obligasyon pou ede pwopriyetè ak biznis ki afekte yo vanse ak rebati, epi 

mwen bat bravo pou efò sa a.” 

 

Reprezantan Tom Reed di konsa, “Anons jodi a bay sekou pou anpil milye fanmi ki toujou ap rebati apre 

ouragan sa yo ki fè anpil dega yo. Se rezilta patenarya serye avèk kamarad Manm New York yo ak biwo 

Gouvènè a. Nou te sipò solid pou fè èd pou ijans lan vin yon priyorite pou wè moun ki afekte nan 

ouragan Sandy, Irene, ak Lee jwenn sekou yo bezwen ak merite a. Avèk èd sa a, kominote New York yo 

ap kapab kontinye pwosesis rekonstwiksyon an apre kèk nan katastwòf natirèl ki te koute pi plis lajan 

nan istwa peyi nou an.” 

 

Reprezantan Chris Gibson di konsa, “Apre Sandy, Delegasyon Kongrè nou an te travay ansanm avèk 

Gouvènè Cuomo pou asire nou te jwenn resous federal nou te bezwen pou retounen nan aktivite nou. 

Yon plan sekou efikas se yon eleman enpòtan pwosesis sa a, epi anons jodi a se yon etap enpòtan pou 

jwenn lajan èd sa a nan men moun ki bezwen li pi plis. Mwen apresye patenarya federal, eta ak lokal ki 

te fè sa posib, epi m ap kontinye yon sipò pou distri mwen an ak eta nou an pandan n ap travay pou 

retounen nan aktivite nou nèt.” 

 

Reprezantan Michael Grimm di konsa, “Apwobasyon rapid HUD pou Plan-Daksyon CBDG–DR Eta New 

York pral ede lanse efò sekou a. Menmsi plan Eta a limite nan Vil New York, lajan sa a pral pèmèt nou 

vanse avèk yon plan racha nan kominote ki te frape pi di tankou Oakwood Beach. Mwen espere travay 

avèk Gouvènè Cuomo nan fasilite acha sa yo pou re-devlopman, epi mwen di li ak Sekretè Donovan mèsi 

poutèt yo vanse rapid nan plan an ak apwobasyon li.” 

 

Reprezantan Dan Maffei di konsa, “Ouragan Sandy, Ouragan Irene ak Tanpèt Twopikal Lee te fè gwo 

dega sou kominote yo ak sou ekonomi an toupatou nan rejyon nou an. Anons jodi a se yon lòt etap 

enpòtan pou retounen nan aktivite pou anpil fanmi, pwopriyetè kay ak pwopriyetè biznis New York ki 

afekte nan ouragan sa yo. Mwen espere kontinye travay ansanm pou fè ekonomi rejyon nou an 

retounen sou chemen li epi pou ede fanmi ak kominote New York yo rebati.” 

 

Reprezantan Sean Patrick Maloney di konsa, “Fanmi, kominote ak biznis Vale Hudson yo montre 

detèminasyon yo nan sekou yo apre dega Sandy, Irene ak Lee. Mwen gen rekonesans pou asistans an 

reta ak nesesè ki finalman envesti nan enfrastrikti yo, kominote lokal yo ak ti biznis ki enpòtan pou 

mòdvi nou.” 

